
Проект за градење Ефективни, Транспарентни и Одговорни Институции за Управување со Јавни Финансии

                                                            Ид Број на Проектот: P176366

Барање за изразување интерес за индивидуални консултантски услуги
Република Северна Македонија доби финансирање од Светска Банка за трошоците за Проектот Градење на Ефективни, Транспарентни и Одговорни Институции за Управување со Јавни Финансии.Со цел успешна имплементација на Проектот Градење на Ефективни, Транспарентни и Одговорни Институции за Управување со Јавни Финансии, Министерството за финансии има потреба од ангажирање на индивидуални локални консултанти за следните краткорочни позиции: 

Специјалист за финансиски менаџмент
Основни надлежности на  Специјалистот за финансиски менаџмент се: Одговорност да ги надгледува сите финансиски прашања на секоја од компонентите на Проектот. Подготвува и обезбедува соодветни и навремени административни и финансиски информации на МФ, Проектниот Менаџер и персоналот одговорен за спроведување на Проектот за да им се овозможи да донесуваат информирани одлуки. Водење на специјалната сметка на Проектот во согласност со процедурите на Светска банка. Подготвување на годишниот буџет. Следење на исплатите и контрола на спроведувањето на буџетот од страна на финансиските институции и Владата.. Одговорност за затворање на финансиските операции на Проектот секој месец и за усогласување на сметките. Обезбедување на раководството ажурирани финансиски информации. Подготвување и ажурирање на сметководствениот план на Проектот. Работа  со банкарските сметки на Проектот заедно со Проектниот Менаџер. Воспоставување и одржување комуникација со ревизорите во процесот на годишна ревизија на финансиските извештаи на Проектот.

Потребни квалификации:

· Универзитетска диплома по економија, бизнис администрација, финансии, сметководство;

· Минимум 7 години релевантно професионално искуство во Финансиски менаџмент;

· Знаење и искуство со процедурите за финансиско управување со проекти финансирани од Светска банка за заеми и грантови;

· Добро разбирање на владините регулативи и системи за финансиско управување на централни нивоа:
· Добри комуникациски и социјални вештини;
· Компјутерски вештини (Word, Excel, Access);

· Течно познавање на македонски јазик и работно познавање на англискиот јазик.
Специјалист за набавки
Основни надлежности на Специјалистот за набавки се: Координирање и управување со секојдневните активности за набавки што се спроведуваат во рамките на проектот и обезбедување  набавките да се спроведуваат во согласност со процедурите договорени со Светска банка; Подготовка и ажурирање на план за набавки, стратегија за набавка за развој, тендерска документација и други документи поврзани со набавките; Координирање на процесот на набавка за секој договор преку насочување на подготовката и финализирањето на тендерската/предлог-документите, поднесување документи за разгледување и одобрување од Светска банка каде што е потребно, испраќање покани за понуди/предлози и појаснувања до понудувачите/консултантите; Давање насоки за евалуација на понудите/предлозите на номинираните комисии; Организирање и координација со релевантниот персонал од агенцијата за имплементација и корисниците/засегнатите страни вклучени во процесот на евалуација на набавките вклучувајќи ги критериумите за евалуација, известувањата за доделување/отфрлање договор и сета друга документација поврзана со процесот на евалуација; Давање насоки за евалуација на понудите/предлозите на номинираните комисии; Користење на онлајн алатките за планирање и следење на набавки на Банката за евидентирање на сите дејствија за набавки во рамките на операциите, вклучително и подготовка, ажурирање и расчистување на нејзиниот План за набавки и барање и примање и преглед од Банката за одобрување на дејствијата за набавки по потреба; Обезбедување помош за време на активностите за спроведување на проектот во однос на прашањата за набавка; Сите други активности во корелација со спроведувањето на Проектот.
Потребни квалификации:

· Универзитетска диплома или еквивалент по економија, менаџмент, право или деловна администрација или менаџмент со набавки, или која било друга релевантна професионална област;

· Минимум 5 години релевантно професионално искуство во набавките;

· Знаење и искуство со постапките за набавки во рамките на проекти финансирани од Светска банка или други меѓународни организации, на пр. Правилата на ЕУ, УНДП, ЕБОР итн. ќе се сметаат за силна предност;

· Искуство во работа со владини тела ќе се смета за предност;

· Добри комуникациски и социјални вештини;

· Компјутерски вештини (Word, Excel, Access);
· Течно познавање на македонски јазик и работно познавање на англискиот јазик;
Набавките на договори финансирани од Светска Банка ќе се спроведуваат преку процедурите како што е наведено во Правилникот за Набавка на Банката за Финансирање Инвестициски Проекти (ИПФ) Заемопримачи – Набавки во ИПФ на стоки, работи, не-консултантски и консултантски услуги, (Регулативи) издадени во јули 2016 година, ревидирани ноември 2017 и август 2018 година. www.worldbank.org/procurement.
Заинтересираните консултанти кои ги исполнуваат условите можат да добијат повеќе информации на долунаведената адреса во текот на работното време од 08:30 до 16:30 часот, секој работен ден од понеделник до петок. 

Заинтересираните консултанти се покануваат да ги достават своите работни биографии на англиски јазик по електронски пат во форма на word документ или pdf формат која покрај се треба да содржи преглед кој ја потврдува нивната квалификуваност за исполнување на  наведените квалификации. (во апликацијата задолжително треба да се наведе позицијата за која се аплицира и апликацијата не смее да биде поголема од 10MB).

Изразениот интерес, со работната биографија и сите други релевантни документи во прилог,  треба да бидат доставени на долунаведената електронска адреса не подоцна од 10  април  2023 година, до 10:00 часот на следнава адреса.

 Министерство за финансии 
Даме Груев, 12
1000 Скопје
Република Северна Македонија

